
Rəqəmsal dərsliklər və 
ənənəvi təlimin tələbləri
'ərsliklərin hər cümləsi şaJirdin dünyaJörüşünün formalaşmasında xü-

susi əhəmiyyət kəsb edir, Jələcəyə addımladığı yolda bələdçi rolunu oynayır. 
(lə bu səbəbdən də həmin ³yol xəritəsindəki´ ən kiçik uyğunsuzluq belə min-
lərlə şaJirdin baxış bucağına təsirsiz ötüşmür.

Dərsliklərlə bağlı illərdir səslənən 
narazılıqlar göstərir ki, bu sahədə müəy-
yən boşluqlar var. Məzmun xətaları, qey-
ri-dəqiq məlumatlar və dil qüsurları za-
manla yığılan problemlərin nəticəsidir. Bir 
dərslikdə olan yanlışın düzəldilməsi üçün 
növbəti ili gözləmək məcburiyyəti isə pro-
sesi xeyli ləngidir. Bu müddət ərzində min-
lərlə şagirdin həmin məlumatı doğru qəbul 
etməsi qaçılmaz olur. Məhz bu məqam 
dərsliklərin hazırlanması və yenilənməsi 
mexanizmlərinə yenidən baxılmasının va-
cibliyini ortaya qoyur.

Bu günlərdə Milli Məclisdə dərsliklə-
rin rəqəmsallaşdırılması məsələsinin mü-
zakirəyə çıxarılması da elə bu səbəbdəndir. 
Əsas məqsəd təhsilin məzmununu daha ay-
dın, dəqiq və zamanın tələblərinə uyğun-
laşdırmaqdır. Çünki bilik nə qədər doğru 
mənbədən alınsa, gələcək də bir o qədər 
möhkəm təməl üzərində qurular.

Bəs dərslikləri daha dəqiq və müasir 
şəkildə yenidən tərtib etməyə hazırıqmı" 

0illi 0əclisin (lm və təhsil komitə-
sinin üzvü Ceyhun 0əmmədov bildirdi 

ki, dərsliklərin hazırlanması və çapı üçün 
hər il dövlət büdcəsindən kifayət qədər bö-
yük maliyyə vəsaiti ayrılır:

– Bu vəsait təkcə kitabların çapı ilə 
məhdudlaşmır, bölgələrə çatdırılması, 
logistika və paylanma proseslərini də əhatə 
edir. Nəticə etibarilə, dərsliklərin kağız da-
şıyıcı üzərində hazırlanması həm maliyyə, 
həm də vaxt baxımından ciddi resurs tələb 
edən bir mexanizmə çevrilir. 

Mühüm məqamlardan biri isə odur ki, 
çap olunmuş dərsliklərdə hər hansı məz-
mun xətası və ya elmi qeyri-dəqiqlik aşkar 
edildikdə, bu səhvin operativ şəkildə ara-
dan qaldırılması mümkün olmur. Növbəti 
çap ilini gözləmək, ya da əlavə maliyyə 
hesabına yenidən çap ehtiyacı yaranır. Hər 
iki halda zaman itkisi yaranır və minlərlə 
şagirdə həmin yanlış məlumat verilir. 

=amanla elektron dərslik modelinə 
keçid bu baxımdan daha əlverişli üstün-
lüklərə malik yanaşma kimi dəyərləndirilə 
bilər. Rəqəmsal format səhvlərin qısa müd-
dətdə düzəldilməsinə, məzmunun müasir 
elmi yanaşmalar əsasında daim yenilənmə-
sinə imkan yaradır.

Digər tərəfdən, kağız dərsliklərin hər 
il yüz minlərlə tirajla çap olunması həm 
ekoloji, həm də iqtisadi baxımdan suallar 
doğurur. Elektron dərsliklərə keçid uzun-
müddətli perspektivdə dövlət büdcəsinə 
əhəmiyyətli qənaət etməyə imkan verər. İl-
kin mərhələdə bu proses müəyyən maliyyə 
vəsaiti tələb etsə də, orta və uzun müddətdə 
çap, logistika və yenidən nəşr xərclərinin 
azalması ehtimalı kifayət qədər yüksəkdir.

Artıq dünyanın bir çox inkişaf etmiş 
ölkələrində elektron dərsliklər geniş tətbiq 
olunur və bu təcrübə göstərir ki, rəqəmsal 
təhsil resursları təhsilin keyfiyyətinin yük-
səldilməsinə xidmət edə bilər. Azərbaycan 
təhsil sisteminin də bu qlobal tendensiya-
dan kənarda qalması məqsədəuyğun deyil. 
Əksinə, bu istiqamətdə atılacaq addımlar 
təhsil sisteminin müasirləşməsinə və rəqa-
bət qabiliyyətinin artırılmasına səbəb olar.

Məsələni yalnız texniki yenilik kimi 
deyil, təhsilin məzmununun və idarəetmə 
mexanizmlərinin təkmilləşdirilməsi baxı-

mından qiymətləndirmək lazımdır. Yəqin 
ki, Elm və Təhsil Nazirliyi bunun üzərin-
də işləyir. Bu da öz növbəsində, ölkəmizin 
təhsil sisteminin yeni mərhələyə daxil ol-
ması üçün real imkan yaradır.

7əhsil məsələləri üzrə ekspert (lmin 
1uri isə qeyd etdi ki, dünyanın aparıcı 
təhsil sistemlərinə nəzər saldıqda aydın 
görünür ki, rəqəmsal texnologiyaların 
sürətlə tədris prosesinə daxil olmasına 
baxmayaraq, heç bir ölkədə ənənəvi təh-
sil modellərindən tam və birdəfəlik imtina 
olunmayıb:

– Açıq demək lazımdır ki, yeni modelə 
sürətli keçid pedaqoji baxımdan mümkün 
görünmür. İstər təhsil səviyyəsinə görə ən 
inkişaf etmiş ölkələr, istərsə də informa-
siya texnologiyaları baxımından yüksək 
imkanlara malik dövlətlərin heç biri təhsil-
də müəyyən ənənəvi meyarlardan və prin-

siplərdən imtina etmir. Əksinə, bu ölkələr 
texnologiyanı təhsilin alternativi kimi de-
yil, onun tamamlayıcı elementi kimi qəbul 
edirlər.

=aman-zaman belə fikirlər səslənir ki, 
gələcəkdə məktəb anlayışı aradan qalxa-
caq, bütün tədris prosesi süni intellekt, 
ağıllı cihazlar və rəqəmsal platformalar 
üzərindən həyata keçiriləcək. Amma bu 
yanaşmanı tam real dəyərləndirmək olmaz. 
Bu gün artıq onlayn akademiyalar, distant 
təhsil proqramları, virtual universitetlər və 
rəqəmsal tədris mühitləri mövcuddur və 
geniş istifadə olunur. /akin əsas məsələ 
tədrisin fəlsəfəsindədir. Təhsil yalnız in-
formasiya ötürülməsi prosesi deyil, həm 
də düşüncənin formalaşdırılması, dəyərlə-
rin aşılanması və sosial bacarıqların inkişaf 
etdirilməsi mexanizmidir. Bu proses isə in-
teraktivliklə yanaşı, əyaniliyi, canlı ünsiy-
yəti və birbaşa pedaqoji təsiri də tələb edir. 
Məhz bu səbəbdən gələcəyin təhsil modeli 
nə tam rəqəmsal, nə də sırf ənənəvi olacaq 
– o, hibrid xarakter daşıyacaq.

Hibrid təhsil modeli həm zamanın və 
texnoloji inkişafın diktə etdiyi rəqəm-
sal imkanları özündə ehtiva edir, həm də 
klassik təhsilin sınaqdan çıxmış metod və 
prinsiplərini qoruyub saxlayır. Bu yanaşma 
artıq bir çox ölkələrdə tətbiq olunur və öz 
effektivliyini göstərməkdədir. Eyni prinsip 
dərsliklər məsələsinə də şamil edilə bilər. 

*ələcəyin dərsliklərini yalnız kağız for-
matında və ya yalnız rəqəmsal müstəvidə 
təsəvvür etmək doğru olmaz. Daha optimal 
yanaşma dərsliklərin hibrid formatda ha-
zırlanmasıdır. Məsələn, fizika və ya kimya 

fənni üzrə rəqəmsal dərsliklər şagirdlərə 
əlavə və köməkçi vəsait kimi təqdim oluna 
bilər ² interaktiv tapşırıqlar, animasiya-
lar və simulyasiyalar vasitəsilə mövzunun 
daha dərindən mənimsənilməsinə xidmət 
edər.

Digər tərəfdən, rəqəmsal dərslik ki-
tabın tam alternativi kimi də qəbul oluna 
bilər. /akin bu keçid mərhələli və ölçü-
lüb-biçilmiş şəkildə aparılmalıdır. Bütün 
klassik dərsliklərdən birdəfəlik imtina edib 
tədrisi yalnız rəqəmsal müstəviyə daşımaq 
pedaqoji baxımdan təhlükəlidir. Çünki şa-
gird psixologiyası, tədris prosesinin təşkili 
və təhsilin mahiyyəti hələ də kağızla, ya-
zılı mətnlə və fiziki təmasla sıx bağlıdır. 
Burada mühüm bir fərqi də qeyd etmək 
lazımdır. 

Dərslik sənəd deyil. Sənədlərin elek- 
tron formaya keçirilməsi mümkündür və 
artıq bu proses bir çox sahələrdə uğurla 
həyata keçirilir. Çünki sənəd insan şüuru-
nu formalaşdırmır, onun üzərinə tərbiyəvi 
məsuliyyət düşmür. Dərsliyin funksiyası 
isə tamamilə fərqlidir. Dərslik birbaşa şa-
girdin zehni ilə işləyən əsas vasitədir. O, 
dünyagörüşünün formalaşmasında, analitik 
düşüncənin inkişafında və biliklərin sistem-
ləşdirilməsində həlledici rol oynayır. Məhz 
bu səbəbdən dərslik və tədris vəsaitlərinin 
tam şəkildə və qeyd-şərtsiz rəqəmsallaşdı-
rılması nə bu gün, nə də yaxın gələcəkdə 
mümkün görünür. Bu səbəbdən optimal yol 
ənənəvi təhsilin möhkəm təməlləri üzərində 
qurulmuş, lakin rəqəmsal imkanlarla zən-
ginləşdirilmiş hibrid model yaratmaqdır. Bu 
model həm şagirdin intellektual inkişafına, 
həm də təhsil sisteminin müasir çağırışlara 
uyğunlaşmasına xidmət edə bilər.

Məsələ ilə bağlı Azərbaycan 5es-
publikasının (lm və 7əhsil 1azirliyinə 
də müraciət etdik. Qurumdan bildirildi ki, 
ümumi təhsil pilləsi üzrə hazırlanan dərs-
liklərin rəqəmsallaşdırılması təşəbbüsünə 
2014-cü ildən mərhələli şəkildə başlanılıb. 
Hazırda ümumi təhsilin bütün səviyyələri 
üzrə dərsliklərin rəqəmsal nüsxələri möv-
cuddur. Həmin dərsliklərə istənilən vaxt 
onlayn baxmaq, eləcə də onları elektron 
cihazlara yükləyərək oflayn rejimdə istifa-
də etmək mümkündür.

Bununla yanaşı, müvafiq fənlər üzrə 
dərsliklər multimedia elementləri (audio 
fayllar, videomateriallar və s.) ilə də zən-
ginləşdirilib və bu istiqamətdə işlər mər-
hələli şəkildə davam etdirilir.

Hazırda portalda 800-dən çox dərslik 
və metodik vəsait var. 

Təhsil sürətlə dəyişən dünyanın ça-
ğırışlarına cavab verməli, lakin eyni za-
manda, düşüncə formalaşdıran ənənəvi 
dayaqlarını da qorumalıdır. Keçmişin hik-
mət xəzinəsindən bəhrələnməyən gələcək 
uğurlardan da məhrum qalar.

)idan Ψ/øYEVA 

Azərbaycan kitabları Misirdə

0isirdə keçirilən ��-ci ənənəvi 4ahirə Beynəlxalq .itab 
6ərJisində bu ölkədəki səfirliyimizin dəstəyi ilə Azərbaycanın 
da kitab stendi yaradılıb. Azərbaycanın 0isirdəki səfiri (lxan 
3oluxov və əməkdaşları sərJinin açılışında iştirak ediblər.

glkəmizdə nəşr edilən yeni qiymətli kitabların nümayiş olun-
duğu milli stendimizi Misirin və Rumıniyanın mədəniyyət nazirləri, 
eləcə də digər mədəniyyət xadimləri ziyarət ediblər. Onlara ölkəmi-
zin tarixi, mədəniyyəti ilə bağlı geniş məlumat verilib. Stendimizdə 

nümayiş olunan kitablar sonda kitab həvəskarlarına hədiyyə oluna-
caq.

“Bir saat mütaliədən qalan bir əsr geri qalar” devizi altında keçi-
rilən sərgi çərçivəsində mədəni tədbirlərin, o cümlədən simpozium-
ların, uşaqlara həsr olunmuş təqdimatların keçirilməsi planlaşdırılır.

Fevralın 3-dək davam edəcək sərgidə 83 ölkədən 1457 nəşriyyat 
iştirak edir. 

<anvarın 22-də Bakı şəhər /eopold və 0stislav 5ostropoviçlər adına 
2� nömrəli Onbirillik 0usiqi 0əktəbində ³hzeyir Hacıbəyli 0ükafatı´ 
qaliblərinin təltifetmə mərasimi keçirilib.

“Üzeyir Hacıbəyli 
mükafatı”nın qalibləri 

Mədəniyyət naziri Adil Kərimli bil-
dirib ki, Prezident İlham Əliyevin mü-
vafiq sərəncamı ilə ötən il dahi bəstəkar, 
Azərbaycan peşəkar musiqisinin banisi, 
musiqişünas və ictimai xadim Üzeyir 
Hacıbəylinin anadan olmasının 140 illi-
yi ölkəmizdə və xaricdə müxtəlif səpkili 
tədbirlərlə qeyd edilib. Nazirlik və tabe 
qurumlar yubiley ilində çoxsaylı layihə 
və tədbirlər həyata keçirib. 

Mədəniyyət Nazirliyi və Mədəniy-
yət İşçiləri Həmkarlar İttifaqının birgə 
təşəbbüsü ilə keçirilən müsabiqə mu-
siqi və incəsənət təhsili sahəsində çalı-
şan müəllimlərin peşəkarlığının təşviqi, 
yaradıcı potensialının üzə çıxarılması 
və milli musiqi irsinin gələcək nəsillərə 
ötürülməsi baxımından böyük əhəmiy-
yət daşıyır. Müsabiqəyə Bakı şəhəri və 
respublikanın müxtəlif bölgələrində fəa-
liyyət göstərən musiqi, incəsənət məktəb 
və mərkəzlərində çalışan ümumilikdə 66 

müəllim qatılıb. Onların sırasından 19 
müəllim müsabiqənin qalibi olub. 

Bu qəbildən layihələrin davamlı ol-
masının əhəmiyyətini vurğulayan A.Kə-
rimli “Üzeyir Hacıbəyli mükafatı”nın 
qaliblərini təbrik edib, onlara yeni uğur-
lar arzulayıb.

Azərbaycan Respublikası Həmkar-
lar İttifaqları Konfederasiyasının sədri 
Sahib Məmmədov rəhbərlik etdiyi quru-

mun yaradıcılıq layihələrinə də öz töhfə-
sini verdiyini bildirib. O bundan sonra 
da milli mədəniyyətimizin inkişafına 
xidmət edən layihələrə dəstək veriləcə-
yini deyib, mükafatçıları təbrik edib.

Daha sonra müsabiqənin qaliblərinə 
mükafat və diplomlar təqdim edilib.

Sonda “Üzeyir Hacıbəyli mükafatı”-
nın laureatı olan müəllimlərin və onların 
şagirdlərinin ifasında musiqi nömrələri 
səsləndirilib. 

glkəmiz Tailand  
turizm sərgisində

Azərbaycan 7urizm Bürosu 
 7ailandın paytaxtı Banqok şəhərin-
də keçirilən Beynəlxalq 7urizm 6ər-
Jisində iştirak edib.

Sərgi çərçivəsində Tailandın aparıcı 
turizm agentlikləri ilə 30-a yaxın görüş 

keçirilib, maraqlı tərəflərə Azərbaycanın 
mədəni irsi, təbiəti, sağlamlıq turizmi im-
kanları, şərabçılıq ənənələri və qış idmanı 
növləri üzrə potensialı barədə məlumat 
verilib.

